ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	08.07.2025թ.

	
	01/34-2/14597-2025

	Ձեր 13.06.2025թ. N ՆՄ//16418-2025 գրությամբ ներկայացված՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ (այսուհետ՝ Նախագիծ) հայտնում ենք հետևյալը.
Նախագծի նպատակը ՀՀ կառավարության 12.12.2024թ.-ի N 1990-Լ որոշմամբ (այսուհետ՝ Որոշում) սահմանված անհուսալի վարկեր ունեցող անձանց տնտեսական ակտիվության խթանման միջոցառման շարունակականությունն ապահովելու նպատակով ՀՀ 2025թ. պետական բյուջեով ՀՀ հարկային եկամուտների ավելացման հաշվին անհրաժեշտ ֆինանսական միջոցների հատկացումն է, որի համար 2025թ.-ի հունիս և հուլիս ամիսների ընթացքում կպահանջվի լրացուցիչ 205.0 մլն դրամ:
Այդ կապակցությամբ հարկ է նշել, որ Որոշման ընդունումը պայմանավորված է եղել աշխատաշուկայից (ֆորմալ զբաղվածությունից) դուրս մնացած, կամ մասնակի ֆորմալ զբաղվածություն ունեցողներին տնտեսական ակտիվ դաշտ վերադարձնելու անհրաժեշտությամբ՝ աջակցությունը նախատեսելով իրականացնել հարկային եկամուտների հաշվին:
Սակայն, ներկայացված Նախագծի N 5, N 6 հավելվածներում, որպես արդյունքային չափորոշիչներ՝ առանձնացված չեն աշխատաշուկայից (ֆորմալ զբաղվածությունից) դուրս մնացած և մասնակի ֆորմալ զբաղվածություն ունեցողների վերաբերյալ տվյալները, ինչպես նաև հիմնավորումներում բացակայում են տեղեկություններ՝ Որոշման ընդունման օրվանից մինչ օրս ֆորմալ զբաղվածություն ձեռք բերած շահառուների թվաքանակի վերաբերյալ:
Ելնելով վերոգրյալից և հաշվի առնելով, որ Նախագծով առաջարկվող վերաբաշխումը և անհրաժեշտ ֆինանսական միջոցների հատկացումը նախատեսվում է իրականացնել ՀՀ 2025թ. պետական բյուջեով ՀՀ հարկային եկամուտների ավելացման հաշվին՝ սույնով կարևորում ենք ՀՀ ՊԵԿ-ի կարծիքը և առաջարկում ենք Նախագիծը համաձայնեցնել վերջինիս հետ։ Առաջարկում ենք նաև Նախագծի հիմնավորմամբ բացահայտել ծրագրի շահառուների բաշխվածությունն ըստ Որոշման ընդունման պահին ֆորմալ և ոչ ֆորմալ զբաղվածություն ունեցողների՝ առանձնացնելով նաև անհրաժեշտ ֆինանսավորման չափերն ու արդյունքային չափորոշիչները:
	







 







  






         Չի ընդունվում, նշեմ, որ նման կտրվածով արդյունքային չափորոշիչներ սահմանելու համար կանխատեսումներ կատարելը իրատեսական չէ և առաջարկի ընդունումը նպատակահարմար չենք գտնում:






Ընդունվել  է, նախագիծը ուղարկվել է ՊԵԿ:

	 ՀՀ Պետական եկամուտների կոմիտե
	16.07.2025թ.

	
	01/3-3/44619-2025

	ՀՀ կառավարության «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ հայտնում ենք հետևյալը.
Նախագծով նախատեսվում է անհուսալի վարկեր ունեցող անձանց տնտեսական ակտիվության խթանման միջոցառման շարունակականությունը 2025 թվականի հունիս և հուլիս ամիսների համար ապահովելու նպատակով՝ ՀՀ 2025թ. պետական բյուջեով հարկային եկամուտների ավելացման հաշվին հատկացնել 205 մլն դրամի չափով ֆինանսական միջոցներ:
Վերոգրյալի հետ կապված հայտնում ենք, որ մինչև միջոցառման իրականացումը աշխատող հանդիսացած անձանց աշխատավարձից և դրան հավասարեցված վճարումներից (քաղաքացիաիրավական պայմանագրի շրջանակներում ստացված եկամտից) հաշվարկված եկամտային հարկի վերաբերյալ ցուցանիշները արդեն իսկ հաշվի են առնվել 2025 թվականի պետական բյուջեն մշակելիս։
Հարկային եկամուտները կարող են ավելացվել միջոցառման շրջանակներում նոր գրանցված (ֆորմալ զբաղվածություն ձեռք բերած) աշխատողների աշխատավարձից և դրան հավասարեցված վճարումներից (քաղաքացիա¬իրավական պայմանագրի շրջանակներում ստացված եկամտից) հաշվարկված եկամտային հարկի, ինչպես նաև մինչև միջոցառման շահառու դառնալը գրանցված (ֆորմալ զբաղվածություն ունեցող) աշխատողների վերոնշյալ եկամուտների ավելացման արդյունքում հաշվարկված եկամտային հարկի չափով։ 
Հիմնավորման համաձայն՝ միջոցառումն իրականացնելու նպատակով ՀՀ կառավարության 06.05.2025թ. N264-Ն և 23.04.2025թ. N 493-Ն որոշումներով հատկացվել են համապատասխանաբար 121,500.0 հազ.դրամ և 209,000.0 հազ.դրամ, ընդամենը` 330,500.0 հազ.դրամ: Միաժամանակ, 2025 թվականի մարտ-մայիս ամիսների ընթացքում վճարվել է ընդամենը 260,252.0 հազար դրամ (70,625.0+86,420.0+103,207.0), այսինքն՝ հատկացվածից 70,248.0 հազ.դրամ պակաս:
Հիմք ընդունելով եկամտային հարկի հաշվարկներում արտացոլված տեղեկատվությունը՝ 2025թ-ի մարտ-մայիս ամիսների ընթացքում նոր գրանցված աշխատողների մասով հաշվարկվել է 127,104.3 հազ. դրամ եկամտային հարկ, իսկ արդեն իսկ աշխատող հանդիսացած անձանց եկամուտների աճով պայմանավորված` 14,195.5 հազ.դրամ լրացուցիչ եկամտային հարկի գումար, ընդամենը 141,299.8 հազ. դրամ:
Արդյունքում ստացվում է, որ հատկացված գումարից 189,200.2 հազ. դրամի (330,500.0 - 141,299.8) չափով, ըստ էության, ավելացվել են հարկային եկամուտները, սակայն լրացուցիչ եկամտային հարկ չի գեներացվել: Այսինքն՝ հատկացված գումարի 57.2%-ը չի ապահովել լրացուցիչ եկամուտ և հետևաբար՝ եկամտային հարկ, ուստի հունիս-հուլիս ամիսների համար լրացուցիչ հայցվող 205.000 հազ. դրամ գումարից առնվազն 117.260 հազ. դրամը (կամ 57.2%-ը) չի կարող ավելացվել հարկային եկամուտների հաշվին: 
Ըստ էության, վերոնշյալ հաշվարկների համաձայն՝ որպես հարկային եկամուտների ավելացում կարող է դիտվել ընդամենը 229,039.8 հազ. դրամ գումարը (141,299,8+ (205,000.0-(205,000.0 x 57.2%))։
Հաշվի առնելով այն հանգամանքը, որ մինչ օրս աջակցությունը տրամադրվել է 260,252.0 հազ. դրամի չափով, իսկ հարկային եկամուտների աճը ապահովվել է (կապահովվի) շուրջ 229,039.8 հազ. դրամ հատկացված գումարի հաշվին, ուստի հայտնում ենք, որ նախագծով առաջարկվող՝ հարկային եկամուտների ավելացումը 205.000 հազ․ դրամի չափով համարում ենք ոչ նպատակահարմար և առաջարկում ենք անհրաժեշտ միջոցների հատկացումը նախատեսել այլ աղբյուրների հաշվին։
	







































   Ընդունվել է ի գիտություն:



